«Нұрлы жол» инфрақұрылымды дамытудың мемлекеттік бағдарламасы нұротандықтардың бақылауында  

22 сәуірде «Nur Otan»  партиясының ҚР Парламенті Мәжілісіндегі Фракциясы жанындағы «Нұрлы жол» инфрақұрылымды дамытудың 2015-2019 жылдарға арналған мемлекеттік бағдарламасын және «Тұрғын үй коммуналдық шаруашылық инфрақұрылымын, сумен және жылумен жабдықтау желілерін жаңғырту, тұрғын үй инфрақұрылымын нығайту және халық үшін тұрғын үйдің қолжетімдігін арттыру» бағыты бойынша «Нұрлы жер» тұрғын үй құрылысы бағдарламасын іске асыруға  ҚР ҰҚ бөлінетін қаражаттың және бюджеттік қаражаттың мақсатты және тиімді жұмсалуына бақылау жүргізу бойынша комиссиясының «2018 жылдың және 2019 жылдың бірінші тоқсанының қорытындысы бойынша «Нұрлы жол» инфрақұрылымды дамытудың 2015-2019 жылдарға арналған мемлекеттік бағдарламасын және «Нұрлы жер» тұрғын үй құрылысы бағдарламасын «ТКШ инфрақұрылымын, сумен және жылумен жабдықтау желілерін жаңғырту, тұрғын үй инфрақұрылымын нығайту және халық үшін тұрғын үйдің қолжетімділігін арттыру» бағыты бойынша іске асыру барысы туралы, ҚР Индустрия және инфрақұрылымдық даму министрлігінің 140 млрд теңге сомасындағы бюджет қаражатын сумен жабдықтауға және су бұруға егжей-тегжейлі бөлу туралы ақпаратын тыңдай отырып, Елбасы, «Nur Otan» партиясының Төрағасы Н.Ә.Назарбаев 2019 жылғы               27 ақпанда «Nur Otan» партиясының кезекті XVIII Съезінде берген тапсырмаларды іске асыру шеңберінде ТКШ және қала инфрақұрылымын дамыту мәселелерін талқылау және олар бойынша ұсыныстар тұжырымдау және де Мемлекет басшысының 2018 жылғы           5 қазандағы «Қазақстандықтардың әл-ауқатының өсуі: табыс пен тұрмыс сапасын арттыру» атты Қазақстан халқына Жолдауын іске асыру жөніндегі жалпыұлттық іс-шаралар жоспарының 7-тармағын орындау туралы» тақырыбында отырысы өтті.   
Комиссия отырысына ҚР Парламенті Мәжілісінің депутаттары – Комиссия мүшелері, ҚР Индустрия және инфрақұрылымдық даму, қаржы вице-министрлері, ҚР Ұлттық экономика министрлігінің өкілдері, «Nur Otan»  партиясы Фракциясы аппаратының қызметкерлері және БАҚ өкілдері  қатысты. 

Комиссия отырысында ҚР Индустрия және инфрақұрылымдық даму бірінші вице-министрі Қ.А.Өскенбаев баяндама жасады.
Құрылыс саласы жыл сайын тұрақты өсім динамикасын көрсетіп отыр.                  2018 жылдың қорытындысы бойынша тұрғын үй құрылысына 1,2 трлн.теңге инвестиция салынған. Бұл 2017 жылдың деңгейімен салыстырғанда 8,1% жоғары. 12,5 млн. шаршы метр тұрғын үй салынған.     
113 мыңнан аса отбасы өздерінің тұрғын үй жағдайларын жақсартқан, 2017 жылғы деңгеймен салыстырғанда 12,8% жоғары.  Ағымдағы жылы 13 млн. шаршы метр жаңа тұрғын үй салу жаспарланған. Нәтижесінде шамамен 118 мың отбасы жаңа үймен қамтамасыз етіледі, оның ішінде мемлекеттік қаражат есебінен 28 мың пәтер берілетін болады (1,6 млн.шаршы метр).   
          Сонымен қатар, баяндамашы Жалпыұлттық жоспардың 7-тармағы бойынша ақпарат берді. Басқарушы органдардың қызметінің ашықтығын арттыру және үй иелерінің атынан бақылауды қамтамасыз ету мақсатында, сондай-ақ тұрғын үй қатынастары субъектілерінің өзара құқықтық қатынастар іс-қимылын жақсарту мақсатында «Тұрғын үй қатынастары туралы» Заң жобасы тұрғын үй қоры мен тұрғын үй-коммуналдық шаруашылық үшін бірыңғай ақпараттық жүйені құруды көздейді.
Ақпараттық жүйені енгізгеннен кейін тұрғындар тұрғын үй бойынша өздерінің шығындары мен табыстарын бақылай алады, олардың есептелуі мен төлемдерінің дұрыстығын тексере алатын болады. Бұл оларға өздерінің басқару органының қызметіне мониторинг жүргізуге, тұрғын үй-коммуналдық шаруашылық мәселелері бойынша арыз-шағымдар, өтінімдер беруге мүмкіндік береді. Одан басқа, тұрғындардың электронды дауыс беру және үй бойынша барлық мәселелерге қатысты қашықтан қатысу мүмкіндігі пайда болады. 
Қазіргі уақытта пилоттық режимде аталған ақпараттық жүйеге 8 мың үй қосылып отыр, олардың барлығына электрондық паспорттар жасалған. 
Комиссия отырысының қорытындысы бойынша тиісті мемлекеттік органдарға ұсынымдар әзірленетін болады.    

